
Кириш 

 

Дастур олий таълим муассасалари педагог кадрларининг касбий 

тайёргарлиги даражасини ривожлантириш, уларнинг илғор педагогик 

тажрибаларни ўрганишлари ҳамда замонавий таьлим технологияларидан 

фойдаланиш бўйича малака ва кўникмаларини такомиллаштиришни мақсад 

қилади.  

Дастур мазмунида олий таълимнинг долзарб масалаларини ўрганиш, 

глобал Интернет тармоғидан фойдаланган ҳолда  ўқув жараёнига замонавий 

педагогик ва ахборот технологияларини жорий этиш, педагогнинг шахсий ва 

касбий ахборот майдонини лойиҳалаш, педагогик маҳоратни ошириш, 

Ўзбекистоннинг энг янги тарихини билиш, фан, таълим,  ишлаб чиқариш 

интеграциясини таъминлаш, тегишли мутахассисликлар бўйича илм-фанни 

ривожлантиришнинг устивор йўналишларини аниқлаш, илмий-тадқиқотлар 

ўтказишнинг самарали методларидан фойдаланишга ўргатиш асосий  

вазифалар этиб белгиланган. 

Шу билан бирга олий таълим муассасалари профессор-ўқитувчиларининг 

мунтазам касбий ўсишида интерактив методлар, педагогларнинг таҳлилий ва 

ижодий фикрлашини ривожлантиришга  йўналтирилган  инновацион 

методикалар, масофадан ўқитишни, мустақил таълим олишни кенгайтиришни 

назарда тутувчи техника ва технологиялардан фойдаланган ҳолда 

машғулотлар олиб бориш малакаси ва кўникмаларини ривожлантириш кўзда 

тутилган.  

Дастур доирасида берилаётган мавзулар тингловчиларнинг педагог 

кадрларга қўйиладиган давлат талабларини, замонавий инновацион таълим 

технологиялари ва уларнинг турларини билишлари, талаба шахси ва унинг 

хусусиятини ҳисобга олган ҳолда таълимда индивидуаллик ва дифференциал 

ёндашувга эришувлари ва таълим жараёнларида  муаммоли таълим, 

ҳамкорлик технологияси ва интерфаол усулларни амалда қўллай олишлари, 

ахборот технологияларидан таълим-тарбия жараёнида самарали фойдалана 

олиш кўникмаларига эга бўлишларини таъминлашга қаратилган. 

 

Умумий тайёргарлик модули:  

 Ўзбекистон Республикаси Президентининг асарларида жамият ривожи 

ва таълим–тарбия масалалари; 

 Таълим-тарбия жараёнларини ташкил этиш ва  бошқаришнинг 

меъёрий-ҳуқуқий асослари; 

 ОТМ тизимида ўқув жараёни ва ўқув-услубий фаолиятни 

модернизациялаш ва инновацион таълим технологияларини жорий этиш 

 

Умумкасбий  тайёргарлик модули: 

 Олий таълим педагогикаси ва психологияси; 

 Электрон педагогика асослари; 

 Таълим технологиялари  ва педагогик  маҳорат; 

 Амалий хорижий тил; 

 Тестология асослари; 

 Ҳаёт фаолияти хавфсизлиги;  

 Ахборот хавфсизлиги. 

 

Умуммутахассислик бўйича тайёргарлик модули: 

 Халқаро божхона ҳамкорлиги; 

 Давлатнинг иқтисодий сиёсати; 

 Давлатнинг божхона сиёсати.  

 

Мутахассислик бўйича тайёргарлик модули: 

 Мутахассислик фанларининг дидактик таъминоти; 

 Мутахассислик фанларини ўқитишдаги инновациялар. 

 

Танлов фанлари модули. 

 

Курснинг мақсади ва вазифалари 

 

Олий таълим муассасалари “Божхона иши” таълим йўналишлари ва 

мутахассисликлари  умумкасбий ва махсус фанлардан дарс берувчи педагоглар 

малакасини ошириш курсининг мақсади – педагогик фаолиятга назарий ва 

касбий тайёргарликни таъминлаш ва янгилаш, касбий компетентликни  

ривожлантириш асосида таълим-тарбия жараёнларини самарали ташкил этиш 

ва бошқариш бўйича билим, кўникма ва малакаларни такомиллаштиришга 

қаратилган.  

Олий таълим муассасалари “Божхона иши” таълим йўналишлари ва 

мутахассисликлари  умумкасбий ва махсус фанлардан дарс берувчи педагоглар 

малакасини ошириш курсининг вазифаси – педагогик кадрлар тайёргарлигига 

қўйиладиган талаблар, таълим ва тарбия ҳақидаги ҳужжатлар, педагогика ва 

психологиянинг долзарб масалалари ва замонавий концепциялари, амалий 

хорижий тил, хорижий таълим тажрибаси, педагогнинг шахсий ва касбий  

ахборот майдонини лойиҳалаш, педагог кадрларнинг малакасини ошириш 

сифатини баҳолаш ишлари мазмунини ўрганишга йўналтиришдан иборат.  

 

Курс якунида тингловчиларнинг билим, кўникма ва малакаларига 

қўйиладиган талаблар: 

 

Тингловчи: 

 Ўзбекистон Республикаси Конституцияси, таълим соҳасида давлат 

сиёсати ва бошқа қонунчилик ҳамда  ҳуқуқий-меъёрий ҳужжатларни;  

 “Таълим тўғрисида”ги қонун, Кадрлар тайёрлаш миллий дастури ва 

бошқа қонун ҳужжатларининг  қабул қилиниши, моҳияти ва аҳамиятини; 

 таълим тизимини ривожлантиришнинг устувор йўналишларини; 

 таълим тизимида мулоқот ва коммуникатив жараёнларнинг шакл ва 

қонуниятларини;  

 умумкасбий ва ихтисослик фанлари йўналишлари жараёнлари 

қонуниятлари ва шахсни ўқитиш, тарбиялаш, ривожлантиришнинг замонавий 

назарияси ва технологияларини; 

 таълим соҳасидаги инновацияларни;  

 жамиятни ва таълимни ахборотлаштириш  технологияларини;  

 умумкасбий ва ихтисослик фанларининг сўнгги ютуқларини; 

 мутахассислик фанларини ўқитишдаги илғор хорижий тажрибаларни; 

 ўқитувчининг инновацион фаолиятини; 

 замонавий таълим методларини; 

 электрон педагогика асосларини; 

 тестология асосларини; 

 Халқаро божхона ҳамкорлиги ва унинг долзарб масалаларини; 

 Давлатнинг иқтисодий сиёсати ва унинг устувор йўналишларини; 

 Давлатнинг божхона сиёсати ва унинг стратегик йўналишларини 

билиши керак. 

 

Тингловчи: 

 таълим-тарбия жараёнлари мақсадига эришишда муассасанинг 

фаолиятини таъминлаш;  

 таълим-тарбия жараёнларини ривожлантиришга қаратилган 

инновацияларни ишлаб чиқиш ва жорий этиш;  

 қабул қилинган қарорларнинг натижасини баҳолаш ва башоратлаш;  

 таълим сифатини назорат қила олиш;  

 ўқув-методик ҳужжатларни ярата олиш;  

 таълим жараёнида ахборот-коммуникация технологияларидан 

фойдаланиш;  

 педагогик фаолиятга инновацияларни татбиқ этишнинг самарали 

шаклларини; 

 электрoн ўқув мaтериaллaрини ярaтиш теxнoлoгиялaрини билиши ҳамда 

улардан таълим жараёнида фойдаланиш; 

 педагогларда касбий компетентликни такомиллаштириш жараёнида ўз-

ўзини ривожлантиришга бўлган онгли эҳтиёжни шакллантириш; 

 шахсий педагогик ва методологик маданиятни  ривожлантириш; 

 таълим жараёнини ташкил этиш ва бошқариш; 

 ахборот хавфсизлигини таъминлаш; 

 Халқаро божхона ҳамкорлигининг замонавий тенденциялари; 

 Давлатнинг иқтисодий сиёсати ва унинг концептуал асосларини; 

 Давлатнинг божхона сиёсати ва уни реализация қилишнинг иқтисодий 

механизмлари бўйича кўникмаларига эга бўлиши лозим.  

Тингловчи:         

 педагогик мониторинг олиб бориш;  

 умумкасбий ва ихтисослик фанлари диагностиканинг замонавий 

методларидан фойдаланиш; 

 мутахассислик фанларидан инновацион ўқув машғулотларини 

лойиҳалаш, амалга ошириш, баҳолаш, такомиллаштириш;  

 мутахассислик фанларини ўқитишнинг дидактик таъминотини яратиш; 

 коммуникатив вазифаларни ҳал этиш технологиялари, касбий мулоқот 

усулларидан фойдаланиш, ҳамкорлик ишларини олиб бориш; 

 ҳаёт фаолияти хавфсизлиги; 

 божхона механизми ва унинг элементлари; 

 Давлатнинг божхона сиёсатининг амалдаги ҳолати бўйича 

малакаларига эга бўлиши зарур. 

 

Курсни ўқитишда замонавий ахборот ва педагогик технологиялар 

 

Модулларни ўқитишда дарслик, ўқув қўлланмалар, маъруза матнларининг 

электрон версияларидан, электрон плакатлар ва бошқа электрон ресурслардан 

фойдаланилади. Машғулотлар семинар-тренинг шаклида олиб борилади ва 

кичик гуруҳларда ишлаш каби интерфаол методлардан фойдаланган ҳолда 

амалга оширилади.  

Малака ошириш курси 144 соатни ташкил этади. Ўқув юкламаси ҳафтасига 

36 соат этиб белгиланган. Ўқув курсини тугаллаган тингловчиларга Ўзбекистон 

Республикаси Вазирлар Маҳкамасининг 2006 йил 16 февралдаги 25-сон қарори 

билан тасдиқланган давлат намунасидаги малака оширганлиги ҳақидаги 

сертификат берилади. 

 

«Божхона иши» 
малака ошириш курсининг ўқув модуллари ва уларнинг таркиби мазмуни 

 

I. Умумий тайёргарлик модули 

 

1.1. Ўзбекистон Республикаси Президентининг асарларида жамият 

ривожи ва таълим–тарбия масалалари 

 

И.Каримов асарларида жамият тараққиёти тўғрисида янги назарий 

концептуал ёндошувнинг илмий асослари. Ўзбекистон ижтимой ҳаётининг 

сиёсий институтлар, ғоялар ва фикрлар хилма-хиллигига асосланиши. Жамият 

ривожланиш босқичлари. Мустақиллик ва ўтиш даврининг зарурияти. “Ўзбек 

модели”нинг ишлаб чиқилиши, асосий принциплари. Жамият тараққиётини 

демократлаштириш ва модернизация қилиш. Эришилган ютуқлар ва унинг 

истиқболлари. 

Демократик жамият қуришнинг муҳим шарти ҳуқуқий давлат ва 

фуқаролик жамияти эканлиги. Мамлакатда демократик ислоҳотларни 

чуқурлаштириш ва фуқаролик жамиятини ривожлантириш концепциясининг 

ишлаб чиқилиши, унинг асосий йўналишлари. Фуқаролик жамиятини 

ривожлантиришга қаратилган янги қонунлар ва ўзгаришларнинг аҳамияти.  

Глобаллашув ва таълим-тарбия тизимидаги замонавий талаблар. Ахборот 

коммуникация тизими, замонавий педагогик технологиядан фойдаланиш ва 

унинг афзалликлари. Таълим-тарбиянинг миллий-маънавий негизлари, 

умумдемократик принципларга асосланиши. Миллий ғоя негизларидан таълим-

тарбияда фойдаланиш. 

 

1.2. Таълим-тарбия жараёнларини ташкил этиш ва  бошқаришнинг 

меъёрий-ҳуқуқий асослари. 

 

Ўзбекистон Республикаси Конституцияси, Ўзбекистон Республикаси 

“Таълим тўғрисида”ги Қонуни, “Кадрлар тайёрлаш Миллий дастури”, 

Ўзбекистон Республикаси Президентининг фармонлари ва фармойишлари, 

Вазирлар Маҳкамасининг Қарорлари. 

Давлат таълим стандартлари, классификатор, ўқув режалар, фан 

дастурлари, Олий таълим вазирлигининг низомлари, буйруқлари, 

йўриқномалар ва бошқа меъёрий ҳужжатларнинг мазмуни ва моҳияти. 

Ўзбекистон Республикаси Вазирлар Маҳкамасининг ваколатлари, Олий ва 

ўрта махсус таълим вазирлигининг ваколатлари, маҳаллий давлат 

органларининг ваколатлари, Олий таълим муассасаларининг ваколатлари. 

 

1.3. ОТМ тизимида ўқув жараёни ва ўқув-услубий фаолиятни 

модернизациялаш ва инновацион таълим технологияларини жорий этиш. 

 

Умумий сифат менежменти тушунчаси, унсурлари, асосий ғояси ва 

тамойиллари. Таълим сифати тушунчаси, тавсифлари, бошқариш функциялари 

ва босқичлари.  

Олий таълим тизимининг сифатига таъсир этувчи омиллар. Ўқув 

жараёнининг сифати. Профессор-ўқитувчиларнинг педагогик маҳорати ва 

илмий салоҳиятини баҳолаш мезонлари. Олий таълим муассасасининг моддий-

техник таъминоти сифати. Олий таълим муассасасининг сифат сиёсати. Таълим 

маркетинги хизматлари сифати. Битирувчиларнинг сифати. 

Олий таълим сифатини баҳолашнинг асосий йўналишлари. Олий таълим 

муассасаларининг рейтинги. Факультет ва кафедралар даражасида сифат 

менежменти. 

Таълимдаги инновацион технологиялар. Олий таълим муассасасида ўқув-

услубий фаолиятни модернизациялашнинг асосий йўналишлари. 

Инновацион таълим технологияларини ўқув жараёнига тадбиқ этиш. 

Халқаро ҳамкорлик ва хориж тажрибаси. Профессор-ўқитувчиларнинг ахборот-

коммуникация технологиялари, чет тиллар ва педагогик технологиялар бўйича 

саводхонлигининг ошириш масалалари. 

Олий таълимнинг электрон ахборот-ресурслари ва замонавий ўқув 

адабиётлари билан таъминотини янада ривожлантириш. 

 

II. Умумкасбий тайёргарлик модули 

 

2.1. Олий таълим педагогикаси ва психологияси. 

 

Олий таълим педагогикаси ва психологияси фанининг долзарб масалалари. 

Таълим жараёни ягона тизим сифатида. Таълим парадигмалари. Педагогик 

тадқиқот методлари. Олий таълимни модернизациялаш ва оптималлаштириш. 

Таълим жараёнининг психологик ўзига хослиги. Ўқув мотивацияси ва таълим 

самарадорлиги. Шахс психологияси ва шахсга йўналтирилган таълим. 

Педагогик коммуникацияда психологик компетентлик. 

 

2.2. Электрон педагогика асослари. 

 

Axбoрoт – кoммуникaция теxнoлoгиялaри ҳaқидa тушунчa. Аxбoрoт – 

кoммуникaция теxнoлoгиялaрининг вoситaлaри. Янги ахборот технологиялари, 

ахборот тизимини бошқариш, ахборот тизимининг функционал ташкил 

этувчилари. Маълумотларни марказлашган ҳолда қайта ишлаш. 

Маълумотларни узатиш тизимлари ва уларнинг характеристикаси. Замонавий 

комуникация технологиялари. Таълим жараёнида ахборот-коммуникация 

технологиялари, интерактив технологиялардан фойдаланиш. 

Ўқув мaқсaдли электрoн вoситaлaрни ярaтиш вa улaрнинг сифaтини 

бaҳoлaш. Ўқув-тaрбия жaрaёнининг axбoрoт-метoдик тaъминoтини вa ўқув 

муaссaсaси тaшкилий бoшқaрув тизимини aвтoмaтлaштириш вa унинг 

истиқбoллaри. Электрoн ўқув мaтериaллaр бaзaсининг тузилмaси вa тaркиби. 

Тaълимий ИНTЕРНЕT ресурслaри вa улaрдaн ўқув жaрaёнидa фoйдaлaниш. 

Педaгoгик дaстурий вoситaлaрнинг умумий тaърифи. Электрoн ўқув 

мaтериaллaри вa улaрнинг турлaри. Зaмoнaвий дaстурлaш тиллaри aсoсидa 

электрoн ўқув мaтериaллaрини ярaтиш. 

Aудиoвизуaл axбoрoт: тaбиaти, мaнбaлaри, ўзгaртирувчилaри, 

тaшувчилaри. Ўқитишнинг aудиoвизуaл теxнoлoгиялaри: теле вa 

видеoкoнференциялaр вa улaрни тaшкил этиш, aудиo, видеo вa кoмпьютерли 

ўқув қўллaнмaлaри, aудиo, видеo вa кoмпьютерли мaтериaллaрнинг бaнки, 

aудиo, видеo вa кoмпьютерли ўқув қўллaнмaлaрини ярaтишнинг дидaктик 

принциплaри. Ўқитишнинг интерфaoл теxнoлoгиялaри. 

 

2.3. Таълим технологиялари ва педагогик  маҳорат. 

 

Таълим технологиялари ва педагогик маҳоратнинг назарий асослари. 

Таълим технологияси ва шахсга йўналтирилган таълим турлари. Замонавий 

таълим (модулли, муаммоли, интерфаол, ҳамкорликда ишлаш, индивидуал, 

информацион) технологиялари. Олий таълим муассасаларида аудитория ва 

аудиториядан ташқари таълимни ташкил этиш. Педагогик мулоқот маданияти 

ва психологияси. Педагогнинг коммуникатив ва креатив қобилиятлари. Касбий 

компетентлик. Педагогик назокат ва одоб-ахлоқ. Педагогик техника. Нутқ 

техникаси ва маданияти. Педагогик низолар. Педагогик жараённи  технологик 

лойиҳалаштириш. 

 

2.4. Амалий хорижий тил. 

 

Ўзбекистон Республикаси Президентининг 2012 йил 10 декабрдаги “Чет 

тилларни ўрганиш тизимини янада такомиллаштириш чора-тадбирлари 

тўғрисидаги” қарорининг моҳияти ва тарихий аҳамияти. Чет тилларда эркин 

сўзлаша оладиган мутахассисларни тайёрлаш тизимини тубдан 

такомиллаштириш. Жаҳон цивилизацияси ютуқлари ва дунё ахборот 

ресурсларидан фойдаланиш. Халқаро ҳамкорлик ва мулоқотларни 

ривожлантириш. Таълим тизимининг барча босқичларида чет тилларни 

узлуксиз ўрганишни ташкил қилиш. Чет тилини эгаллаш даражаларининг 

Европа системаси (CEFR) ва унинг учта асосий даражаси. Сўз бирикмалари 

атрофида мулоқот. Сўзлашув ва эшитиш қобилияти. Ишда, ўқишда, бўш 

вақтларда бўладиган суҳбат малакасини шакллантириш. Эркин касбий мулоқот. 

Чет тилида илмий мунозара. Туризмга оид мулоқот. Йирик, мураккаб матнлар 

ва уларни тушуна олиш кўникмаси. Фикрни равон ифодалаш. Чет тилида 

бўлган интернет матнларининг асосий ғоясини тушуниш. Таржима 

хусусиятлари. Оғзаки ва ёзма таржима. 

 

2.5. Тестология асослари. 

 

Тестология тушунчаси. Тестологиянинг тавсифи. Тестология ва унинг 

фаолият соҳалари. Тестологиянинг фан сифатида шаклланиш босқичлари.   

Тест тузиш методикаси. Тестларнинг турлари, мазмуни ва кўрсаткич 

нормалари. Тестларнинг стандарт меъёрлари. Ёш нормалари. Гуруҳий 

нормалар. Нисбий норма. Фан соҳалари бўйича тест тузишнинг асосий 

тамойиллари, қоидалари, талаб ва мезон кўрсаткичлари. Ижтимоий-гуманитар 

ва аниқ-табиий фанлар бўйича тест тузиш тартиби. Тест саволларини Давлат 

тест марказига тақдим этиш форматлари. 

 

2.6. Ҳаёт фаолияти хавфсизлиги. 

 

Ҳаёт фаолияти хавфсизлиги ҳақида тушунча. Ҳаёт фаолияти хавфсизлиги 

фанининг мақсади ва вазифалари. Фаолият хавфсизлигини таҳлил қилиш. Ҳаёт 

фаолияти хавфсизлигининг асосий тушунчалари, мазмуни. Хавфлар, уларнинг 

таснифи. Фаолият хавфсизлигини таъминлаш тамойиллари, услублари. 

Фаолият хавфсизлиги психологияси. Ҳаёт фаолияти хавфсизлигини таъминлаш 

бўйича қабул қилинган меъёрий-ҳуқуқий ҳужжатлар. Ўзбекистон шароитида 

техноген вазиятлар ва фавқулодда ҳолатларда таълим муассасаларида 

ходимлар, ўқувчи-талабалар ҳаракатини ташкил этиш ва мувофиқлаштириш. 

 

2.7. Ахборот хавфсизлиги.  

 

Ахборот хавфсизлиги ва уни таъминлаш  усуллари. Ахборот 

хавфсизлигини таъминлашнинг ҳуқуқий асослари. Ахборот хавфсизлиги 

турлари. Ахборот хавфсизлигини таъминлаш. Логин ва пароль тушунчаси. 

Идентификация ва аутентификация. Конфиденциал ахборот. Ахборот 

хавфсизлигининг концептуал модели. Ахборотларни ҳимоялашнинг 

криптографик усуллари. Электрон рақамли имзо ва ундан  фойдаланиш. 

Интернет тизимидан олинаётган ахборотларнинг ишончлилиги, ўқув жараёнида 

Интернет манбаларидан фойдаланиш ва уларнинг ўқув мақсадларига мослиги. 

 
 

III. Умуммутахассислик бўйича тайёргарлик модули 

 

3.1. Халқаро божхона ҳамкорлиги 

 

Божхона ишини вужудга келиш тарихи ва уни ривожланиш босқичлари. 

Халқаро божхона хамкорлигининг моҳияти ва мақсади. Эркин савдо божхона 

иттифоқи бўйича келишувлар, рақобатбардошликни кучайиши шароитида 

жаҳон иқтисодий тизимини иқтисодий мавқеини мустаҳкамлаш босқичлари. 

Мамлакатлар ўртасида товарлар, эркин капитал ва хизматларни эркин 

харакатланиши учун халқаро келишувлар. Халқаро иқтисодий интеграция 

мамлакатларнинг иқтисодий ривожланиш даражаси. Республикамизнинг ташқи 

иқтисодий фаолияти миллий хуқуқий нормалари, халқаро хуқуқий стандартлар 

ва амалдаги қоидалар билан жаҳон хўжалигида фаолият кўрсатиши. Шанхай 

ҳамкорлик ташкилотини ташкил этишнинг асосий сабаблари. Шанхай 

хамкорлик ташкилотига аъзо мамлакатлар ва уларнинг ўзаро иқтисодий 

алоқаларида божхона имтиёзларини бериш. Шанхай ҳамкорлик ташкилотини 

фаолиятининг асосий йўналишлари. Шанхай ҳамкорлик ташкилотида 

Ўзбекистон Республикасининг ўрни. Ривожланаётган мамлакатлар ҳудудий 

интеграцияси. Ўзбекистон Республикаси жаҳон ҳамжамиятига иқтисодий 

интеграцияси учун чет мамлакатларининг бу соҳа бўйича экспортга 

мўлжалланган ва импорт ўрнини босувчи товарлар ишлаб чиқаришда тўпланган 

ютуқлари. Халқаро иқтисодий интеграция мамлакатларнинг иқтисодий 

ривожланиш даражаси. Ўзаро иктисодий алоқаларнинг чуқур ривожланиши. 

Бозор иқтисодиёти эмас, балки халкаро хамкорликда ва жаҳон бозорида ўз 

ўрнига эга бўлиш жараёни. 

 

3.2. Давлатнинг иқтисодий сиёсати. 

 

Глобал молиявий-иқтисодий инқироз ҳукм сураётган шароитда 

Ўзбекистон иқтисодиётининг барқарор ўсиш суръатлари ва макроиқтисодий 

кўрсаткичлар таҳлили. Мамлакатимиз молия-банк тизимида амалга оширилган 

тадбирлар натижасида қўлга киритилган ижобий ўзгаришлар. Мамлакатимиз 

молия-банк тизимида амалга оширилган тадбирлар натижасида қўлга 

киритилган ижобий ўзгаришлар. Иқтисодиётимизга йўналтирилган капитал 

маблағлар, инвестициялар - мамлакатимизнинг юқори суръатлар билан 

барқарор ўсишининг омили. Эркин индустриал-иқтисодий зоналар - 

ҳудудларнинг ишлаб чиқариш ва ресурс салоҳиятидан комплекс фойдаланиш, 

хорижий ва маҳаллий инвестицияларни жалб этиш бўйича қулай шарт-

шароитлар гарови. Аграр соҳада амалга оширилаётган иқтисодий 

ислоҳотларнинг устувор йўналишлари. Мамлакатимиз аграр сектори 

тармоқларида қўлга киритилган ютуқ ва натижалар. Аграр секторни истиқболда 

ривожлантириш йўналишлари. Аҳолига кўрсатилган юқори кўламли хизматлар 

натижасида инсонларимизнинг турмуши сифати юксалишида юз берган 

ўзгаришлар.  

 

3.3. Давлатнинг божхона сиёсати. 

 

Давлат сиёсати: тушунчаси, таркиби ва турлари. Бож-тариф сиёсатининг 

асосий йўналишлари. Ташқи иқтисодий сиёсат ва уни асосий вазифалари. 

Мамлакат иқтисодиётининг жаҳон иқтисодиёти билан ўзаро ҳамкорлиги. 

Ташки иқтисодий алоқалар - иқтисодиётнинг барча тармоқлари ва фаолиятнинг 

бошқа соҳаларида давлат ва унинг субъектлари ҳалқаро ҳамкорлигининг 

ҳилма-хил шакллари тизими сифатида. Давлат субьектлари. Тартибга 

солишнинг тарифсиз усуллари.Ташқи иқтисодий битишувларни лицензиялаш 

ва квоталаш. Товарларнинг божхона тозалашидан ўтиши билан боғлиқ бўлган 

чеклашлар. Товарни сертификатлаш. Ташқи савдо сиёсати. Ташқи савдога оид 

импорт сиёсати. Экспорт сиёсати. Ташқи инвестиция сиёсати. Ўзбекистон 

Республикасини ташқи савдо сиёсати ва уни асосий стратегияси. Импортни 

ўрнини босиш ва экспортга қаратилган савдо сиёсатларини жаҳон тажрибаси. 

Экспортга қаратилган иқтисодий сиёсатни мақсади ва давлатни роли. 

Экспортга қаратилган сиёсатни амалга оширишни зарурий шартлари. Божхона 

сиёсати: тузилиши, асосий вазифалари. Божхона қоидалари. Божхона 

қоидаларини товарлар, хизматлар, интеллектуал ва меҳнат ресурсларини, 

капиталлар харакатини тартибга солишда қўллаш. Миллий иқтисодиёт 

манфаатларини ҳимоя қилиш. Давлат бюджетини даромад қисмини тўлдириш. 

Мамлакат иқтисодиётини жаҳон хўжалиги иқтисодиётига интеграллашувини 

таъминлаш. 

 

IV. Мутахассислик бўйича тайёргарлик модули 

 

4.1. Мутахассислик фанларининг дидактик таъминоти. 

 

Олий таълим тизими инфраструктураси. Олий таълим муассасалари 

таълим йўналишлари ва мутахассисликлари умумкасбий ва махсус фанлар учун 

яратилган дидактик таъминот. Инновацион ўқув машғулотларининг методик 

таъминоти. Ўқув машғулотларини инновацион дидактик материаллар асосида 

ташкил этиш ва ўтказиш методикаси.  

 

4.2. Мутахассислик фанларини ўқитишдаги инновациялар. 

 

Олий таълим муассасаси ўқитувчиси шахсига қўйилаётган замонавий 

талаблар. Инновацион фаолият тузилмаси. Педагогик жараёнда инновация. 

Педагогик фаолиятга инновацияларни тадбиқ этишнинг самарали шакллари. 

Ўқитувчининг инновацион фаолияти хусусиятлари. Ўқитувчи фаолиятига 

аксиологик, акмеологик, креатив ва рефлексив ёндашувлар. 

 

V. Танлов фанлари модули 

 

Таълим йўналишлари ва мутахассисликлари бўйича умумкасбий ва 

ихтисослик фанлари соҳалари йўналишлари бўйича тингловчиларнинг 

эҳтиёжидан келиб чиқиб марказ танлов фанлар модулининг таркибий қисми ва 

мазмунини белгилайди. 

 

Амалий машғулотларни ташкил этиш бўйича кўрсатма ва тавсиялар 

 

Амалий машғулотлар  олий таълим тизимида ўқув жараёни ва ўқув-

услубий фаолиятни моделлаштириш ҳамда олий таълим педагогикаси ва 

психологияси, электрон педагогика асослари, таълим технологиялари  ва 

педагогик  маҳорат, амалий хорижий тил, тестология асослари, ахборот 

хавфсизлиги, ҳаёт фаолияти хавфсизлиги, халқаро божхона ҳамкорлиги, 

давлатнинг иқтисодий сиёсати, давлатнинг божхона сиёсати, мутахассислик 

фанларининг дидактик таъминоти, мутахассислик фанларини ўқитишдаги 

инновациялар, илғор хорижий педагогик тажрибалар мавзулари доирасида олиб 

борилади. Амалий машғулотлар замонавий дидактик таъминот ва лаборатория 

жиҳозларига  эга бўлган аудиторияларда ҳамда Интернет тармоғига уланган  

компьютер синфларида ташкил этилади. 

 

Мустақил соатларни ташкил этишнинг шакли ва мазмуни 

 

Тингловчи мустақил соатларни муайян модуллар хусусиятларини ҳисобга 

олган ҳолда қуйидаги шакллардан фойдаланиб бажаради: 

- малакавий иш; 

- тақдимот (танланган мавзу асосида тақдимот тайёрланади); 

- мутахассислик фани бўйича ўқув-дидактик материаллар тайёрлаш; 

- мутахассислик фани бўйича машғулотлар ишланмаларини лойиҳалаш; 

- ижодий топшириқлар ишлаб чиқиш. 

Малакавий иш мазмуни танланган мавзуга мос бўлиб, уни бажаришда 

қуйидагиларга эътибор берилади: 

Таркиби: 

- титул варағи; 

- кириш; 

- асосий қисм; 

- хулоса; 

- фойдаланган адабиётлар рўйхати; 

- илова (интернет тармоғидан олинган маълумотлар, амалий материаллар 

нусхалари, дарс ишланмаси ва б.).  

Мазмуни: 

- тавсия қилинган адабиётларни мутоала қилиш; 

- мутахассислик фанларида инновациялардан фойдаланиш; 

- мультимедия дарсликларини яратиш мезонлари; 

- талаба билан индивидуал ишлашда педагогик маҳорат; 

- касбий педагогика муаммолари; 

- интернетда мавзуга оид маълумотларни излаш ва мутоала қилиш; 

- малака ошириш курси давомида мустақил дарс олиб бориш; 

- дарснинг маърузаси, тарқатма материаллари, технологик харитасини 

тайёрлаш; 

- касбий педагогиканинг услубий таъминоти муаммолари; 

- педагогик фаолиятда анъанавийлик ва инновациялар; 

- ўзбек педагогик услубиёти ва унинг модернизацияси. 

Малакавий иш мазмуни ва шакли йўналиш таркибидаги модуллар 

хусусиятларини ҳисобга олган ҳолда кенгайтирилиши ва ўзгартирилиши 

мумкин. 
 

Тавсия этилаётган малакавий иш мавзулари: 

 

 Замонавий педагогик  технологиялар орқали мутахассислик фанларини 

ўқитишни лойиҳалаш.  

 Axбoрoт – кoммуникaция теxнoлoгиялaри вoситaлaридaн тaълим 

жaрaёнидa фoйдaлaнишнинг истиқбoлли йўнaлишлaри вa келaжaги. 

 Педaгoгик дaстурий вoситaлaрнинг умумий тaърифи, нaмoйиш этувчи 

дaстурлaр, нaзoрaт қилувчи дaстурлaр, ўргaтувчи дaстурлaр, дaстурий 

вoситaлaрнинг дидaктик имкoниятлaри. 

 Педaгoгик дaстурий вoситaлaрдa ўқув фaoлиятини бoшқaриш. 

 Талабаларда эркин фикрлашни шакллантиришда педагогик 

технологиялардан фойдаланишнинг психологик аҳамияти. 

 Миллий тариф тизими ва уни такомиллаштириш омиллари. 

 Ўзбекистон Республикасининг ташки савдо фаолиятида Бутун жаҳон 

савдо ташкилотининг асосий тамойиллари ва қоидаларини тадбиқ этишнинг 

самарадорлиги. 

 Божхона имтёзларини мамлакатлараро савдони ривожлантиришдаги 

ахамияти. 



14 

 

 Экспортга йўналтирилган иқтисодиётнинг шаклланиши ва божхона 

иши. 

 Товарларнинг божхона қиймати – бож-тарифларини қўллаш асосининг 

аҳамияти. 

 Валюта назорати – давлатнинг валюта сиёсатининг асосий  вазифаси 

сифатида қўлланиши. 

 Товарларнинг келиб чиқиш давлатини аниқлаш қоидалари ва божхона 

расмиятчилигини амалга оширишдаги ўрни. 

 Жаҳон молиявий-иқтисодий инқирози шароитида ҳалқаро юк ташувлари 

ва уларнинг самарасини ошириш омиллари. 

 Божхона режимлари – ташқи иқтисодий фаолиятни давлат томонидан 

тартибга солиш воситаси. 

 Жаҳон савдо тизимларида халқаро транспорт шартларини 

қўлланишининг ўзига хос томонлари. 

 Халкаро иқтисодий муносабатларни эркинлаштириш шароитида 

божхона ишини ташкил этиш. 

 Божхона органларининг иқтисодий фаолияти ва уни такомиллаштириш 

имкониятлари. 

 Божхона тўловлари ва уларни ташқи иқтисодий фаолиятни тартибга 

солиш тизимида тутган ўрни. 

 Божхона сиёсатини ташқи савдода самарадорлигини оширишдаги тутган 

ўрни. 

 Божхона процедураларини соддалаштириш халқаро божхона 

ҳамкорлигини ривожлантириш. 

 

Дастурнинг информацион-методик таъминоти 

 

Модулларни ўқитиш жараёнида таълимнинг замонавий методлари, 

педагогик ва ахборот технологияларининг кўлланилиши; 

- модулларнинг барча маърузалари бўйича замонавий компьютер 

технологиялари ёрдамида мультимедияли тақдимот  тайёрлашни; 

- амалий машғулотларда педагогик ва ахборот-комуникация  

технологияларидан кенг фойдаланишни; 

- тингловчиларнинг илғор тажрибаларини ўрганишни ва оммалаштиришни 

назарда тутади. 

